
Tsofaffin daliban Shirin Humphrey da sauran manyan baki, barkanku da war haka.
Haka kuma dukan wanda ya hallara!

Wannan wani gagarumin lokaci ne a garin, na Abuja. Yau, tauraruwar mulkin
demokradiyyar Nijeriya ke sheKi, a daukacin nahiyar Afrika. Yau kuma, fiye da
kowace rana, ya rage na ‘yan Nijeriya, a matsayinsu na ‘ya’ya, da su hada kansu,
sosai, domin sanin abinda zai kamace su, nan gaba.

Kasar Amirka, na fatan wannan sauyin lokacin, ya kasance wani babi na zumuncin
dake tsakaninmu. Mun duKufa, ga yin aiki, tare da ku, watau jama’ar Nijeriya, da
ma gwamnatinku, na shekaru masu yawa, da za su gabata.

Daya da ga cikin hanyoyin da, dole, za mu yi aiki tare da ku, ita ce ta kare muhalli
— na iskar da muke shaka, da ruwan da muke sha, da Kasar dake taimaka ma na,
da kuma zama tushen dorewarmu. Kalubale, irin ta canjin yanayi, da yawaita yin
sun kifaye, da Kara zuba guba, cikin ruwayen tekunmu, da ma gurbata iska — ba
Karamar illa suke yi wa kan iyakokin duniya ba. Wannan wani rauni ne, gare mu.
Babu kuma wanda ya tsira daga wannan raunin, da kuma gagarumin hadarin da
yanayi ke shiga, a yau.

Shugaba Obama na bayar da fifiko ga kare muhalli, domin magada, a matsayin
manyan al’amurransa, na cikin gida, da kuma manufofin Kasashen waje. Idan muka
tuna da dan sama-jannatin da ya fara dora Kafa, a kan wata, muka kuma waiwaya
ga duniyar nan, Shugaba Obama ya bayyana cewa:

Wannan bulun Kwallon dake shawagi a kan falalen wata, wadda muke alfahari da
ita — da dariyar ‘ya’yanmu, da fitowar rana, da dukan buri da hasashen samun



wadata — wannan shine abinda ke gabanmu. Wannan ne ke sanya mu fafitika.
Kuma idan muka tuna haka, na tabbata za mu samu nasara.

Wannan dan baitin, na tunatar da mu cewa, babba, kuma gagarumar dawainiyar
dake wuyan gwamnati, da mu kanmu, ita ce ta kare abinda muke alfahari da shi,
domin gadar wa ‘ya’yanmu. A Ofishin Jakadancin Amirka, dake nan, birnin Abuja,
da ma irin yarjejeniyar KoKarin inganta taimaka wa juna, ita ce dawainiyar da za
mu mayar da hankali a kai.

Daya daga cikin al’amurran dake damun duniya, su ne harkokin canjin yanayi. A
wurare irin su birnin New Orleans da yankin Niger Delta, da toroKon da teku ke yi,
na iya korar mutane daga gidajensu. A wurare irin su birnin da Fadamun Tabkin
Chad, da irin yadda tabkuna ke Kafewa, da ma nisan da idanun ruwa ke yi, a Kasa,
wata barazana ce dake tilasta wa manoma, da su bar noma, abinda ke kawo
Karancin abinci, a duniya.

A yau, sai godiya ga Shirin Tsarin Yanayi, na Shugaba Obama, kuma Kasar
Amirka, na kan hanya, ta saduwa da jama’ar duniya, domin Kara sadaukar da kai,
wajen yawan gurbacewar yanayi, nan da shekarar 2020. Ba domin komai ba, sai
don mun kama babbar hanyar magance gurbacewar yanayin. Mun dumfari
gurbatacciyar iskar dake fitowa daga abubuwan sufuri, wadda ita ce kusan kashi 60
cikin 100, na miyagun gubar iskar da muke fama da ita. Har ila yau, muna binciko
Kananan hanyoyin kowane kafar tattalin arziki, domin mgance gurbacewar iskar —
ta rage irin hayaKin da motoci da manyan motoci ke saki, a cikin sararin sama’u,
da ma tsara yadda za a rage yawan hayaKin da masana’antun samar da wutar
lantarki ke fitarwa.

Amma, wannan bai isa ba, wajen magance irin gurbatacciyar iska da kuma dattin
da kazaman masana’antu ke fitarwa; za mu kuma Kara kashe kudade, wajen samar
da iska mai tsabata. Tun lokacin da Shugaba Obama ya hau karagar mulki, Kasar
Amirka ta inganta harkokin samar da makamashi, ta Karfin iska, da fiye da kashi
300 bisa 100, ta kuma Kara Karfin wutar lantarkin da ake samu daga haske rana,
fiye da rubi goma. Har ila yau, za mu Kara kuzari game da samar da yin amfani da
hanyoyin samar da makamashi ga gidajenmu da masanana’antu.

Wannan kuma shine KwakKwaran yunKurin da Amirka ta taba yi, na daidaita
al’amarin canjin yanayi. Kuma shine babban yunKurin, da a yau, ya sa muka raage
yawan gurbatacciyar iskar, da muke fitarwa, a cikin shekaru 20.



YunKkurin da Amirka ke yi, game da muhallin, ya kawo har ya zuwa ofishin
jakadancinta dake Nijeriya. A cikin wannan ginin, da muke gudanar da wannan
taron, wanda aka kammala, a cikin watan Nuwambar da ya wuce, mun cimma wata
matsaya, ta duniya, kamar yadda Shirin LEED ya shimfida. Daukacin wannan
ginin na ofishin jakadancin, na cin gajiyar shirin samar da makamashi, mai tsabta,
da ya dace da kyakkyawar fasahar zamani. Alal misali, mafi yawan fadin wannan
ginin, yana amfani ne da wutar da ake samu daga hasken rana, daga bisa rufin dake
bayar da megawatt 412, na Karfin wutar, a kowace shekara, wadda ta isa da ta
haskaka Kwayayen lantarki kusan dubu uku, na tsawon awowi takwas, a kowace
rana, a kowace ranar Allah. Mun tabbata cewa, kyakkyawar fasahar zamani, na da
arha. Wannan makamashin, na hasken rana, na iya sama ma na kusan fiye da
Naira miliyan 20, na kudaden wutar lantarki!

Daga inda ake shigowa wannan dan kwararon, har ya zuwa wajen ginin, kuna
tafiya ne kan wata na’urar da aiki da ruwa. Muna kuma amfani da misalin inci 50,
ko fiye da haka, na ruwan saman dake fadowa, daga watan Mayu, zuwa watan
Oktoba, kuma muna dura shi zuwa wani tabki dake Kasa, wanda ke da manyan
tankunan dake tattara ruwa maras tsabta, da taimaka wa ciyawar dake zagaye da
mu.

Har ila yau, muna sake sarrafa roba da takarda. Muna cika tsofaffin kwalaben robar
da Kasa, domin gina wadansu sababbin bangaye, a Kaduna. Ita kuma takardar, da
ma jaridu, muna sarrafa su, domin yin wadansu abubuwan, a nan Abuja, da kuma
dafe-dafe. Muna muka alfahari da wannan tunanin, da muke amfani da shi, ta
fannoni da dama, wajen samar wa mutanen da suka rasa muhallinsu, da aikin yi, a
arewa maso gabashin Nijeriya.

Ta kuma hanyar KoKarinmu na taimaka wa juna, mun hada hannu da jama’ar
Nijeriya, dake mayar da hankali kan tsabtace makamashi, da sabunta samar da shi,
da kuma bin hanyoyin noma, domin daidaita irin yadda sahara ke kwararowa, da
kuma canjin yanayi.

Shirinmu, na Kyautata Yin Amfani da Itace, na taimaka wa, a jihohin Ebonyi da
Neja, na yin amfani da iskar gas, domin dafe-dafe. Irin murhunan da muke yi, don
sayarwa, ga jama’a, da KirKiro ayyuka, ga masu sana’o’in hannu, da dillalai. Har
ila yau, muna taimakawa, ga bayar da shawarwari, don taimaka wa ga bin
hanyoyin wannan fasahar, a Kasa baki daya.

Har ila yau, muna taimaka wa gwamnatin Nijeriya, wajen inganta kasuwar sabunta
makamashi, ta hanyar tabbatar da kare abka wa asarar inganta yawan kamfanonin



dake bayar da basussukan tsabtace muhalli. Muna fata wannan manufar za ci gaba
da haifar da tantaunawar Kasa, dangane da muhimmancin kulawa da kuma bullo da
tunanin da zai taimaka ga tsabtace makamashi da magance gurbatacciyar iska da ta
aikin masana’antu.

Muna alfahari da Kawancenmu, da Ma’aikatar Aikin Noma da Raya Karkara, inda
muke gudanar da bincike da kuma inganta fasahar da za ta taimaka wa manoma,
wajen jure wa canjin yanayin. Muna yaba wa ma’aikatar, bisa ga gabatar da irin
masarar dake “jurewa wa fari”, da inganta yabanyar irin su dawa, dake jure wa
canjin yanayi, a Nijeriya. Ta wannan fannin ne, muka gamsu da irin KoKarin da
ma’aikatar ke yi, na taimaka wa aikin noman da ya yi daidai da yanayi, inda suke
taimakawa, Kwarai, ga sababin hanyoyin noma da yin amfani da takin da ba shi
lalata Kasar noma.

Wata hanyar dake damun mu, ita ce ta fannin samar da wutar lantarki, a Nijeriya.
Muna damuwa, matuKa, da irin yadda ake yawaita dauke wutar lantarkin dake
dagula rayuwarmu da ta masana. Irin wannan daukewar wutar, na shafar kusan
kowace sana’a, amma, ta fi shafar manyan masana’antu. Harkokin sana’ar
Nijeriya, da aikace-aikace, da dama, ba su samun sa’ar yin amfani da wadansu
hanyoyin samar da makamashi, masu nagarta, sun fi dogara da na’urorin dake
amfani da man gelo, watau diesel. Yanzu, an Kiyasta wadannan na’urorin samar da
wutar, da kasancewa kan gaba, wajen fitar da gurbatacciyar iska, a Nijeriya. Dole
ne, tsayar da wata hanyar kafa turken samar da wutar ta lantarki, ya kasance, abin
bayar da fifiko, ga gwamnatin Nijeriya.

Wannan kuma ne, al’amarin da Shugaba Obama ya dage a kai, wajen magance
Shirinsa na Samar da Wutar Lantarki, a Afrika. An bullo da Shirin Wutar
Lantarkin, na Afrika ne, domin samar da makamashi ga mutane miliyan 20, dake
nahiyar, ta hanyar hadin gwiwa da gwamnatoci da kuma masana’antu masu zaman
kansu. A kalli yadda za a samar wa mutane miliyan 20, wutar lantarki. Masu hali
ba za su y1 amfani da na’urorin samar da wutar lantarkinsu ba. Talakawa kuma ba
za su bukaci sare itatuwa ba, don dafe-dafe. Wannan zai inganta kyawon iska, da
ruwa da kuma Kasar noma.

Nijeriya ce kan gabar samun nasarar wannan shirin na samar da makamashi, a
Afrika. Tushen samar da makamashin ma, an kafa shi ne, a Nijeriya, bisa irin burin
da take da shi, na wannan al’amari, a Afrika. Ina alfaharin cewa, gwamnatin Kasar
Amirka ce, kan gaba, na aiwatar da wannan al’amari. Hukumar USAID kuma na
taimaka wa kamfanonin Nijeriya, wajen sake tsarin samar da wutar lantarkin, da



rarraba ta, kazalika da taimaka wa sauran hukumomin Nijeriya, wajen bullo da
dabarun kulawa don ganin shirin na samar da makamashi ya bunKasa.

Wani babban abin damuwa kuma shine bulbular gurbataccen mai, a yankin
Ogoniland. A matsayinta na daya daga cikin manyan Kasashen dake samar da mai,
Nijeriya na dauke da wata dawainiya, ta musamman, ta tabbatar da kyautata
tonowa, da tacewa da kuma rarraba ma’adinin, da kuma mutunta tanadinsa. Mun
lura da irin hanKoron bullo da irin wannan tunanin, da ma sake sadaukar da kai, a
fannin Aikin Rage Gurbacewar Yin Amfani da Gawayi, (HYPREP), da fatan za a
fito da wani Karin tunanin, na tsabtace al’amarin.

Irin ma yadda namun dajin Nijeriya ke raguwa, abin dubawa ne, musamman irin
giwayen dake shawagi. Yanzu sai a wuraren ajiyar dabbobi, wanda ko a can ma, ba
wani yawa suke da shi ba, domin kashe su ake yi, domin cire haure, kuma manoma
na ganin dabbobin wani hadari ne, ga albarkatun gonakinsu. Yawan dabbobin daji,
na daga cikin abinda muka gada, a Kasar nan, kuma ya kamata kare lafiyarsu, ya
kasance abinda ya damu Kasa da ma duniya baki daya. Haka ma harkokin
shaKatawa, a wuraren da dabbobin ke zaune, na iya zama wata gagarumar sana’a,
ga mu da magadanmu.

Don haka, dole, mu tantauna game da haka. Ina fata za mu koyi wani darasi, gake
da wannan KwaKKwarar tantaunawar da za mu gudanar. Na yaba, masamman da
irin yadda tsofaffin daliban na Shirin Humphrey, suka ambaci sauraren matsalolin
matasa. Kodayake, matasan dake wurin nan, a yau, za su fi mu amfana da wannan
tantaunawar. Ina fatar za a yunKura, domin kare muhallin da zai jagoranci
al’'ummarmu. Sakataren Gwamnatin Amirka, John Kerry, ya fara harkokin siyasa
ne, fiye da shekaru 30, da suka wuce, yana kuma tsara yadda ake gudanar da Bikin
Duniya Na Kare Muhalli. Mai yiwuwa ma, a samu ministan harkokin wajen
Nijeriya, a nan wurin!

Kamar yadda aka saba, Kasar Amirka, ta dage kan yin aiki da ku, a matsayin
abokai kuma aminai. Tana kuma gode wa irin KoKarin da kuke yi, game da
wadannan al’amurran, da kuma irin wannan bulun Kwallon, mai haske, da Shugaba
Obama ya ambata.



